
Senda Verde
Senda Verde

C  arnota é lugar de transición entre a 
ría de Muros, coa que forma comarca 

administrativa, e a Costa da Morte, coa 
que mantén estreitos vínculos. Porén, 
Carnota ten carácter de seu. Nos seus 71 
quilómetros cadrados conta con numero-
sos núcleos de poboación ordenados se-
cularmente en cinco parroquias que arte-
llan o seu desenvolvemento presente ao 
longo da estrada que percorre a costa.

Pois nesta terra de camiños, un dos máis 
recentes é tamén un dos máis ambicio-
sos: a Senda Verde desde Lariño ata o 
miradoiro de Louredo, no monte Cubelo. 
Ademais da conexión peonil entre as po-
boacións de Lariño, Lira, Mallou, Carnota 
e San Mamede, o trazado supón a recu-
peración de espazos degradados para 
potenciar os valores turísticos do rico 
patrimonio natural da zona.



Senda Verde
O Centro de Interpreta-
ción Paisaxística na Caba-
na de Lira N7 é o paso obri-
gado para abranguer na súa 
complexidade a forza sesorial 
conxunta do mar e a pedra. Ben 
podería significar Carnota rocha 
que apreixa o vento. Ascende en 
serras de granito e verde ata altu-
ras de 600 metros. Nelas modelou 
a respiración mariña unha paisaxe de 
figuras pétreas e deixou a humanidade 
a súa pegada en petroglifos, pedras de 
culto, cruces de mariñeiros... Velaí Porta 
Ventosa cos seu labirintos gravados nas 
laxes ou o Castro de Mallou N6 que de se-
guro recibirán gabanzas dos buscadores de 
tesouros paisaxísticos.

